ПРЕДЛОГ НА ЗАКОН 

ЗА ИЗМЕНУВАЊЕ НА 
ЗАКОНОТ ЗА СТУДЕНТСКИОТ СТАНДАРД






Член 1

Во Законот за студентскиот  („Службен весник на Република Македонија“ бр. 15/13, 30/13, 120/13, 41/14, 146/15, 30/16, 178/16, 64/18 и 20/19 и „Службен весник на Република Северна Македонија“ бр. 124/19) членот 58 се менува и гласи:

„(1) Глоба во износ од 200 до 250 евра во денарска противвредност ќе му се изрече за прекршок на службеното лице во правното лице, ако: 
- телесно казни студент, односно психички го малтретира (член 30), 
- документацијата и евиденцијата ги води спротивно на членот 31 од овој закон и 
- смести студент спротивно на членот 26 став (2) од овој закон. 
(2) Глоба во износ од 400 до 500 евра во денарска противвредност ќе му се изрече за прекршок на одговорното лице во правното лице, ако: 
- дозволи организирање и дејствување на политички партии и верски организации и истакнува партиски и верски обележја (член 5),
- започне со вршење на дејност пред донесувањето на решение за исполнетост на условите за почеток со работа и вршење на дејност (член 19 став (1)), 
- користи печат со несоодветна содржина (член 6 став (2)), 
- не донесе годишна програма за работа (член 23 ставови (2) и (3)), 

- смести студент спротивно на членот 26 став (2) од овој закон,


- го спречи или попречува државниот просветен инспектор во вршењето на работите на просветната инспекција, не му ги даде потребните податоци и не ги изврши пропишаните мерки (член 56) и
- дозволи исплаќање на средства кои не се утврдени во годишниот финансиски план (член 38 став (2) алинеја 3). 

 (3) Глоба во износ од 700 до 1000 евра во денарска противвредност ќе му се изрече за прекршок на правното лице, ако основа приватна установа спротивно на одредбите од овој закон.

(4) Глоба во износ од 200 до 250 евра во денарска противвредност ќе му се изрече за прекршок на физичкото лице, ако основа приватна установа спротивно на одредбите од овој закон

 (5) Глоба во износ од 25 до 50 евра во денарска противвредност ќе му се изрече за прекршок на овластеното службено лице од Министерството кое ја води постапката, ако: 


- не ги прибави доказите во рок од три дена од денот на приемот на барањето (член 24 став (10) и член 49 став (7) од овој закон) и 


- не одлучи по барањето во рок од 60 дена од денот на приемот на барањето (член 24 став (12) и член 49 став (9) од овој закон). 

(6) Глоба во износ од 25 до 50 евра во денарска противвредност ќе му се изрече за прекршок на овластеното службено лице од надлежниот јавен орган од кој се побарани доказите и податоците ако не ги достави бараните докази и податоци во рок од три дена од денот на приемот на барањето (член 24 став (11) и член 49 став (8) од овој закон).“
Член 2


Овој закон влегува во сила осмиот ден од денот на објавувањето во ,,Службен весник на Република Северна Македонија.
